Известување за донесување на Закон за контрола на емисии од испарливи органски соединенија

Министерството за животна средина и просторно планирање започна постапка за донесување на Закон за контрола на емисии од испарливи органски соединенија.

Законот пропишува барања за контрола на емисии кои произлегуваат од операции, инсталации, возила и садови кои се користат за складирање, товарање/растоварање и транспорт на бензин од еден до друг терминал, или од терминал до бензинска пумпа, како и од полнење со гориво на возилата со бензин кај бензинските станици.

Министерство за животна средина и просторно планирање, како засегнати органи од донесувањето и имплементацијата на законот ги определи: Министерство за животна средина и просторно планирање, Министерство за економија, Министерство за транспорт и врски, Министерство за внатрешни работи, Државен инспекторат за техничката инспекција, Државен пазарен инспекторат, Агенција за енергетика на Република Македонија, Регулаторна комисија за енергетика на Република Македонија, Дирекција за задолжителни резерви на нафта и нафтени деривати.

Министерство за животна средина и просторно планирање како засегната јавност ги определи: Стопанска комора на Македонија, Стопанска комора на Северозападна Македонија, Сојуз на стопански комори на Македонија, Окта, Макпетрол, Лукоил, Макоил, Оилко, сопственици на бензински пумпи,  транспортери на бензин, невладини организации, здруженија и фондации, физички и правни лица кои на каков било начин можат да бидат засегнати од имплементацијата на предлог законот.

Со законот се  транспонираат следните ЕУ VOC директиви:  94/63/ЕЗ

Редослед на активностите во постапката поврзана со изработката на предлог законот:

· Јавно известување кое се објавува во најмалку еден дневен весник достапен на целата територија на Република Македонија (февруари 2013),

· Изготвување и доставување на прашалници до засегнатите органи и јавност. Податоците од прашалниците ќе бидат објавени и на веб страната на МЖСПП (www.moepp.gov.mk) и ЕНЕР – Единствен национален електронски регистер на прописи на Република Македонија (http://www.ener.gov.mk/) (февруари 2013 година),

· Формирање на работна група (март 2013), 

· Отпочнување на консултации со засегнатите страни и објавување на I верзија на Предлог на Закон за контрола на емисии од испарливи органски соединенија, на ЕНЕР порталот (март 2013),

· Објавување на II верзија на предлог законот на  ЕНЕР порталот (I-ва недела од мај 2013 година),

· Организирање на две јавни расправи ( април и мај 2013 година),

· Започнување постапка за донесување на законот во Владата на Република Македонија (јуни 2013 година),

Се замолуваат претставниците на засегнатата јавност да ги пополнат прашалниците кои можат да се преземат овде. Одговорите ќе бидат користени само за потребите на Министерство за животна средина и просторно планирање во процесот на донесување  на Законот. 

Вашите забелешки, мислења и предлози за предлог текстот на законот може  да ги доставите до 24 мај 2013 година на следниот е-mail:

M.Baki@moepp.gov.mk   и  V.Karovski@moepp.gov.mk  
 
Или на адреса на Министерството:

Бул."Гоце Делчев" бр.18, зграда на МРТВ (10-ти кат) 1000 Скопје,
Република Македонија, со назнака Сектор за ЕУ.

Воедно, забелешките, мислењата и предлозите по предлог текстот на Законот може да се дадат и за време на одржувањето на јавните расправи, како и на веб порталот ЕНЕР (http://www.ener.gov.mk/). 

